
ITANGAZO RIGENEWE ABANYAMAKURU.

UKO IMENYEKANISHAMUTUNGO RYAGENZE MU MWAKA WA 2011.

Mu mwaka wa 2011 Urwego rw’Umuvunyi rwakiriye imitungo y’abayobozi bakuru b’Igihugu,
abayobozi mu nzego zinyuranye za Leta n’abandi bakozi ba Leta bateganywa n’ingingo ya 3, 4
y’itegeko n° 17/2005 ryo ku wa 18/8/2005 rigena imiterere n’imikorere y’Urwego rw’ Umuvunyi
hakoreshejwe ikoranabuhanga “Online declaration of assets system”. Ku bantu 7.561 bo mu
nzego zose za Leta bagombaga gukora imenyekanishamutungo ryabo, abantu 6.758 bararikoze
kandi barishyikiriza Urwego rw’Umuvunyi mu bihe biteganywa n’amategeko. Naho abantu 803

bari mu nzego zinyuranye ntibakoze imenyekanishamutungo ryabo.

Nyuma yo kubona ko hari abantu batakoze imenyekanishamutungo wabo mu mwaka wa 2011,
Urwego rw’Umuvunyi rwandikiye inzego za Leta zose zifite abantu batakoze icyo gikorwa
kugirango hamenyekane impamvu yatumye batagikora. Abarebwa n’iki gikorwa bose nibamara
gutanga impamvu zabo Urwego rw’Umuvunyi rukazasuzuma niba zifite ishingiro cyangwa
zidafite ishingiro. Ku bantu bizagaragara ko batamenyekanishije umutungo wabo ku bushake
Urwego rw’Umuvunyi rukazabasabira ibihano biteganywa n’Itegeko Ngenga n°® 61/2008 ryo ku
wa 10/09/2008 rigena imyitwarire y’abayobozi mu nzego za Leta n’Itegeko n°22/2002 ryo ku wa
09/07/2002 rishyiraho Sitati rusange igenga abakozi ba Leta n’inzego z’imirimo ya Leta.

